
WELCOME

to the web page of CENTRE FORTIS

FORTIS is a non-governmental (NGO) organization whose primary goal is to stand up bringing children and youth together that deal with cultural, social and scientific work.    

			AKCIJA ČIŠĆENJA 18.5.2013. - LET'S DO IT


						
		
				Written by Centar Fortis on 19 May 2013. 	

 Akcija čišćenja 18.5.2013. je završena. Akcija u Bosni i Hercegovini pod nazivom “Let’s Do It – očistimo zemlju za 1 dan” najveća je volonterska akcija u (h)istoriji BiH posvećena prvenstveno čišćenju ilegalnih deponija smeća u jednom danu, ali i čišćenju zelenih površina i drugih prirodnih vrijednosti.



Danas u Jablanici svoj doprinos akciji pružila su djeca i omladina te lokalni tim za Jablanicu.

Odziv građana i omladine je bio tačno zadovoljavajući. Svi trebamo uzeti primjer u onima koji su danas iznijeli oko 80 vreća smeća sa površine Jablaničkog jezera, a to su naši jablanički ribari, odnosno, članovi Udruženja sportskih ribolovaca „Glavatica“.

Ukupan broj volontera koji su podržali cjelokupnu akciju, zajedno sa učenicima srednje škole, je 199, sa prikupljenih 116 vreća smeća.

Prvi dan akcije 17.5.2013. bio je u znaku sadnica kao jednog od najvažnijih imputa njegovanja naše prirode. Učenici i profesori su zajedno sa direktoricom Sabinom Palić u krugu škole počistili smeće i zasadili 37 sadnica u znak 37 generacija studenata ove ustanove. Akciji će se za sedmicu dana priključiti i učenici osnovne škole koji zbog vremenskih uslova nisu mogli odgovoriti pozivu.

Drugi dan akcije 18.5.2013. događao se na dvije lokacije: lokacija deponije na Šljunkari i plaža Peta na Jablaničkom jezeru i dio jezera gdje su također akciji pripomogli i građani Sarajeva tj. oni koji ljetovanje provode u svojim vikendicama na našem divnom Jablaničkom jezeru.

Hvala svim volonterima i volonterkama i članovima lokalnog tima Jablanica koji su organizovali i koordinisali današnjom akcijom.

PODRŠKU PARTNERA I DONATORA SMO IMALI I OVE GODINE I BEZ NJIH AKCIJA NE BI USPJELA, A ONI SU:

	Općina Jablanica – općinski      načelnik Salem Dedić
	Pekara Centar
	Udruženje sportskih ribolovaca      „Glavatica“
	Viva Pizzeria
	Motel Maksumić
	TR Tarik
	Komunalno preduzeće Jablanica
	Srednja škola Jablanica
	EKO „Neretva“
	RTV Jablanica


 

Sa svakim očišćenim dijelom ulice, parka, rijeke, sa svakom zasađenom sadnicom mi smo ti koji šaljemo poruku da su ČISTOĆA I ZDRAVLJE NAŠE PLANETE ZAPRAVO U NAŠIM VLASTITIM RUKAMA.

Bitno je misliti na zdravlje svih nas, jer takav je efekat neprocjenjiv. Priroda je veća i ljepša od bilo koje tvorevine ljudskih ruku i zar joj ne trebamo pružiti ruku prijateljstva. ODLUKA JE NA NAMA!

Unaprijedimo zdravlje tako što ćemo proširenjem svijesti o odgovornosti svakog pojedinca za osobno i opće dobro razumjeti DA SMO SVI POVEZANI i shvatiti da, kad drugome sija sunce, sija i nama.

Da li smo podigli svijest o zaštiti životne sredine i okoliša prosudite sami i pogledajte SLIKE U GALERIJI.

U akciji prošle godine 9.9.2012. učestvovalo je 105 općina u BiH, sa više od 37 500 volontera dok je skupljeno 5.500 tona smeća.

 

Indira Čilić, koordinator za općinu Jablanica

